Ден соолугунун мүмкүнчүлүктөрү чектелүү жарандардын шайлоо укуктарын ишке ашыруу боюнча жумушчу топтун иши жөнүндө маалымат

	
	Кыргыз Республикасынын Борбордук шайлоо комиссиясы жарандык коомдордогу жана эл аралык уюмдардагы өнөктөр менен бирдикте ден соолугунун мүмкүнчүлүктөрү чектелүү жарандардын шайлоо укуктарын жигердүү алга илгерилетип жатат.
2017-жылдын мартында КР БШК Ден соолугунун мүмкүнчүлүктөрү чектелүү (ДМЧ) жарандардын шайлоо укуктарын ишке ашыруу боюнча жумушчу топту (1-тиркеме) түзгөн. Бул Жумушчу топтун курамына мамлекеттик органдардын, жергиликтүү өз алдынча башкаруу органдарынын, ден соолугунун мүмкүнчүлүктөрү чектелүү адамдардын укуктарын коргоо жана шайлоонун мониторинги чөйрөсүндөгү жарандык коомдун, ошондой эле эл аралык уюмдардын өкүлдөрү кирди. 
Жумушчу топ тарабынан 2017 - 2021-жылдарга «Ден соолугунун мүмкүнчүлүктөрү чектелүү жарандардын шайлоо укуктарын ишке ашырууну өркндөтүү боюнча чаралардын этаптуу планы» иштелип чыкты жана кабыл алынды, бардык региондор боюнча ден соолугунун мүмкүнчүлүктөрү чектелүү шайлоочулардын муктаждыктарга жана керектөөлөргө жеткиликтүүлүгү жагынан участкалык шайлоо комиссияларынын мониторинги жүзөгө ашырылып жатат. 
Пландын алкагында шайлоо участокторунун өңүтүндө ден соолугунун мүмкүнчүлүктөрү чектелүү шайлоочулардын керектөөлөрүнүн картасы иштелип чыкты. Сандык маалыматтарды, ошондой эле жашаган даректерди, майыптуулук даражасын тактоо үчүн КР БШК КР ЭСӨМгө жана КР СФга шайлоо укуктары бар ДМЧ жарандар жөнүндө суроо-талапты жөнөттү. Андан соң аймыктык жана участкалык шайлоо комиссияларынын күчү менен шайлоочулардын картасында көрсөтүлгөн бул шайлоочуларды тизмеден тактады. 
Жумушчу топтун күчү менен ДМЧ шайлоочулардын иуктаждыктарга жана керектөөлөргө жеткиликтүүлүгү жагынан 270 участкалык шайлоо комиссиясынын мониторингдик аудити жүргүзүлдү. Мониторингдик аудити жүргүзүү үчүн ЖТнын чек-барагы иштелип чыкты жана бекитилди.
Ден соолугунун мүмкүнчүлүктөрү чектелүү жарандардын шайлоо укуктарын ишке ашыруу боюнча ченемдик укуктук базаны өркүндтүү максатында жумушчу топ «Кыргыз Республикасында шайлоону жана референдумдарды өткөрүүдө ден соолугунун мүмкүнчүлүктөрү чектелүү жарандардын шайлоо укуктарын ишке ашырууну камсыз кыдуу жөнүндө» Жобону иштеп чыкты жана бекитти. Жарандардын айрым категорияларына маалымдоо боюнча ишти уюштуруу жана алардын арасында шайло алдындагы үгүттү жүргүзүү тартиби (КР БШКнын 2017-жыджын 15-сентябрындагы № 452 токтому менен бекитилген) жагынан «Кыргыз Республикасында шайлоону жана референдумдарды өткөрүүдө айрым категориядагы жарандардын шайлоо укуктарын камсыз кыдуу жөнүндө» Жобого (КР БШКнын 2016-жыджын 17-октябрындагы № 216 токтому менен бекитилген) тотуктоо киргизилди. 
2017-жылдан тартып Кыргыз Республикасындагы шайлоолордо ден соолугунун мүмкүнчүлүктөрү чектелүү байкоочулардын катышуусу менен добуш берүүгө көзкарандысыз байкоо жүргүзүү ишке ашырыла баштады. 
Жумушчу топ «Коңшуңду ээлеп ал» акциясын жигердүү алга илгерилетип жатат, анын максаты ден соолугунун мүмкүнчүлүктөрү чектелүү адамдарга жарандардын көңүлүн буруу болуп саналат. Жарандарга ДМЧ адамдарга шайлоо участогунда добуш берүү менен шайлоого катышууга жардам берүү сунушу кылынат. Бул үчүн кандайдыр-бир өзгөчө ресурстардын жана шарттардын кереги жок, болгону жаныңдагыларга жана буга муктаж болгондорго көңүл буруп жана жакшы мамиле кылуу керек. Бул акциянын алкагында ДМЧ шайлоочунун шайлоого катышуусу жөнүндө ролик даярдалды. 

